
HØYDALSMO IDROTTSLAG OG VEST-TELEMARK GUBBELAG.

PRESSEMELDING I SAMBAND MED ÅRETS GUBBERENN 04.03.06

Mange  meiner at ” skisportens vogge” ligg i Morgedal. Dette er berre delvis rett. Den moderne skisporten, slik vi kjenner den i dag, har nemleg sitt opphav frå nabobygda Høydalsmo i Tokke kommune.  I 1866 fann  Løypemøtet på Ofte stad.  Dette er rekna som det fyrste offisielle skirenn med premiering i Telemark. Ja, nokon meiner  det fyrste i landet, og kanskje i heile verda. Dette var eit hopprenn der modige karar frå  bygdene rundt kom for å vise kva dei var gode for.  Ikkje uventa, var det Sondre Nordheim, som vann rennet. Han fekk så vel ekstra-premia for  køyre ned  den  dristige uvyrdslåmi frå Ofte-nuten.   

 Vest-Telemark Gubbelag  arrangerar eit årleg hopprenn  for gubbar over 30 år.  Den eldste hopparen  som har vore med dei siste åra, er Olai Lie. Han er langt over 90 år og arrangørane undrar seg om han vil delta i år også. Gubbehopparane får vedlikehalde si interesse for skihopping. I tillegg får dei vise for seg sjølv og andre at dei framleis har dugleik og mot. Dette er dessutan god mentalhygiene i kampen mot midtlivskriser, ”gråbronden” og alderdom (underteikna si vurdering). Hopprenn vert avslutta med  høgtidelege premiesermoniar og ”ville” festar.Karane konkurrerar i klassene:  Viking (80 +), Hudsko (70-79), Tåband (60-69), Viuband (50-59), Unggubbe (40-49), Gutung (30-39), Treski og Kjering. 

I anledning 140-års jubileet for Løypemøtet på Ofte vert årets gubberenn arrangera i den sagnomsuste bakken ”Homen” i Oftejordet i Høydalsmo sentrum  laurdag 4. mars. 

Ein garanterar stilfulle hopp, med klassiske stilartar som Upptrekkjar, Kongsbergknekk og Recknagelstil.  Det er knytt spenning til om  nokon  har lagt om til  V-stil. Hopparar og teskodarar vart oppmode om å ikle seg klede frå farne tider. Det vil bli mykje liv og røre i bakken denne dagen.   Det vil  bli  kulturelle innslag  som vil markere jubileet på sin måte.  Hopparane må sjølvsagt igjennom dopingkontroll. Arrangørane vonar at ingen bryt av seg armar og bein, noko som ikkje er uvanleg.  Hoppbakken har  ei noko krevjande slette og det er knytt spenning til om hopparane vil klare å stoppe før dei kjem ut i E-134. 

Vi vonar på stor interesse frå nasjonal og internasjonal  presse; både aviser, fjernsyn og radio. Dette  er eit nyhende som folket har rett til å få vite om. 

Program for dagen:     Frå 10:00 Prøvehopping

                                           12.00 Kulturprogram

                                           13.00 Hopprenn

                                           16:00 Årsmøte i Gubbelaget på Høydalsmo Samfunnshus

                                           18.00 Premieutdeling, festmiddag og dans på Høydalsmo kro.

For arrangørane                                                       Huka hoppanlegg er reservearena.                 

Gunnar Ofte

Presseansvarleg, tlf: 95 11 02 74. 

